
I mai de dzén-éi 
 

Méimo dzòo dai meulle-z-an. 
 
To l’è preste pe la féiha, 
Pe la gran faira di-z-artizàn. 
 
Lo pi épesse di caló su la téiha. 
 
De ban don totte le coueugne, 
De moublo, nen n’a an bléiha. 
 
Remersièn lo traille de la veugne. 
 
Poou la fai de mouére de sai, 
Vendon de-z-écouéile, l’è cheuo on seugne. 
 
Pe fée lo pasadzo foou paléi la nai. 
 
Dou dzòo i blette, dou dzòo i frette, 
Dobblo tséihón, topèn le-z-artai. 
 
Cotchón l’a fénque on fornette! 
 
Totte le toble son bièn garnie,  
De joulie bague é de tapolette. 
 
Que de fleue féite avouéi de-z-epie ! 
 
Lai son de dzoyeui avouéi leuo organeun, 
L’an tcheu voya de rie. 
 
Que de mondo pe le tsemeun ! 
 
De vétoblo artiste di boque, 
Son dza séi vitto lo mateun. 
 
Sent’Oo 
Iàn vitto fée on tòo ! 

